	ՀԻՄՆԱՎՈՐՈՒՄ
<<Հայաստանի Հանրապետության կառավարության 2016 թվականի դեկտեմբերի 29-ի
 N 1313-Ն և 2017 թվականի փետրվարի 23-ի N 212-Ն որոշումների մեջ փոփոխություններ և լրացումներ կատարելու, Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության

	1
	Անհրաժեշտությունը

	
	ՀՀ Արմավիրի մարզպետը գրություններով դիմել է ՀՀ ԷԵԲՊՆ ջրային տնտեսության պետական կոմիտե և ՀՀ գյուղատնտեսության նախարարություն այն մասին, որ 2017 թվականի մայիսի 15-ին տեղի ունեցած հորդառատ անձրևների պատճառով Մեծամորի հեղեղատարում տեղի է ունեցել ջրի մակարդակի բարձրացում, որի հետևանքով ողողվել է Ակնալիճ համայնքի շուրջ 15 հա հողատարածքներ: Տեղում կատարված ակնադիտական զննման արդյունքում պարզվել է, որ անհրաժեշտ է մաքրել Մեծամորի հեղեղատարի հունը և կատարել շուրջ 2 կմ երկարությամբ ափերի վերականգնում: 

	2
	Ընթացիկ իրավիճակը և խնդիրները

	
	Նշված աշխատանքների կատարման համար անհրաժեշտ է կազմել  նախագծանախահաշվային փաստաթղթեր և իրականացնել վերականգնողական աշխատանքներ:
ՀՀ կառավարության 2017 թվականի փետրվարի 23-ի N 212-Ն որոշումով ՀՀ կառավարության պահուստային ֆոնդից հակահեղեղային միջոցառումների իրականացման նպատակով ՀՀ ԷԵԲՊՆ ջրային տնտեսության պետական կոմիտեին հատկացվել է 71,9 մլն դրամ:
Հետագայում ՀՀ կառավարության 2017 թվականի հունիսի 15-ի N 660-Ն որոշումով ՀՀ կառավարության պահուստային ֆոնդից հակահեղեղային միջոցառումների իրականացման նպատակով ՀՀ ԷԵԲՊՆ ջրային տնտեսության պետական կոմիտեին հատկացված 71,9 մլն դրամ գումարից նվազեցվել է 760.0 հզ դրամ: Հատկացված գումարներից տնտեսվել է շուրջ 9,64 մլն դրամը:

Մեծամորի հեղեղատարում մաքրման աշխատանքների իրականացման նպատակով, <<Հայջրնախագիծ ինստիտուտ>> ՓԲԸ մասնագետների կողմից, տեղում ուսումնասիրվել է և կատարվել է նախնական հաշվարկ, ըստ որի հեղեղատարի մաքրման աշխատանքների ընդհանուր արժեքը գնահատված է մոտ 32,000.0 հազ. դրամ, այդ թվում՝ փոփոխված նախագծման արժեքը 600.0 հազ. դրամ:

	3
	Տվյալ բնագավառում իրականացվող քաղաքականությունը

	
	Հեղեղումներից և սողանքներից առաջացած տարերային աղետների կանխարգելման միջոցառումների ծավալներից ելնելով` դրանց հետևանքների մեղմման և սպառնացող վնասի նվազեցման միջոցառումների մշակումն ու իրականացումը՝ մեր հանրապետության պետական քաղաքականության գերակայություններից է։

	4
	Կարգավորման նպատակը և բնույթը

	
	Ինժեներական կառուցվածքների վերականգնման, ամրացման և մաքրման աշխատանքների իրականացմամբ հնարավոր կլինի իրականացնել ոռոգման ջրի անխափան մատակարարում:

	5
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:

	6
	Ակնկալվող արդյունքը

	
	Որոշման նախագծի ընդունմամբ հնարավոր կլինի մաքրել Մեծամորի հեղեղատարի հունը և կատարել շուրջ 2 կմ երկարությամբ ափերի վերականգնում: 


